
   Валентин Урдаш | Сăвă

   Юрă пек, юмах пек Шупашкарăн

Çăкисем çеçке çурнă чухне

Эп çеçке пулмашкăн шухăшларам,

Юрату лартмасть-ши çеçкене!



Юрă пек, юмах пек Шупашкарăн

Пикисем вăййа тухнă чухне:

Санпала сăмах эп тупаймарăм,

Юратăвăн вутлă сăмахне.



Юрă пек, юмах пек Шупашкарăн

Каччисем ташша çапнă чухне

Ман ташша-тĕрре эс кураймарăн,

Юратăвăн вутлă ташшине.



Юрă пек, юмах пек Шупашкарăн

Пикисем юрра янă чухне

Саншăнах эп юрăсем юрларăм,

Юратăвăн вутлă юррине.



Юрă пек, юмах пек Шупашкарăн

Çăкисем çеçке çурнă чухне

Эп çеçке пулмашкăн шухăшларăм,

Юррăмпа эп лартăм çеçкене.

  